
ЯМАЕВ АНВАР ЯМАЕВИЧ



Декабрь 1983 ел. « ЛЕНИН

БАЙРАГЫ» гәзите.

Арабызда яшәүчеләр турында.

Батырлык үрнәге.

Родился 28 августа 1924 году в деревне

Баргызбаш . На фронт был призван 18 августа

1942 года. Воевал на Ленинградском фронте,

в отдельной 4 орденоносной минометной

бригаде наводчиком «Катюши». Участвовал в

освобождении г. Ленинграда, Эстонии,

Латвии, Литвы, Польши. В боях под

Ленинградом получил легкое ранение. При

освобождении Варшавы 18 января был

тяжело ранен. Является инвалидом 1 группы.

Демобилизовался 25 августа 1945 года.

Награжден орденом Славы 3 степени,

медалью « За Отвагу» и многими медалями.

Умер в 1998 году, похоронен в деревне

Баргызбаш.



Әнвәр Ямаевич Ямаев яшәгән йөртның иң

түрендә бер фото эленгән. Анда Анвар агай һәм

аның баш очында утыргн медсестраны күрәбез.

Медсестраның йөзендә тирән борчылу һәм

рәхимсез сугыш ике аягыннан да мәхрум иткән

солдатка һәр минутка ярдәмгә килергә әзер тору

билгесе гәудәләнгән. Еллар үтү белән саргая

төшкән бу фоторәсем үлем тырнагыннан йолып

кеше турында якты ядкарь булып тора. Әнвар

Ямаевич гомеренең соңгы көненә кадәр шушы

рәсемне сакларга ант итә һәм үз сүзенә тугры

булып кала



Әнвар агай яланаяклы балачагын якты төш

сыман гына хәтерли. Ул үсеп буй җиткәндә

ил өстенә авыр кайгы килә: сөекле Туган

илебезгә каршы фашист илбасарлары сугыш

башлый. Унсигез яшьлек Әнвар сугышның

иң кызган урынына – Ленинград фронтына

эләгә. Ул “ Катюшалар” лар расчеты

командиры була. Берничә тапкыр яралана һәм

яңадан үз полкына әйләнеп кайта. Җиңү

көненә кәдәр дошманга каршы кыю

сугышырга исәп тота. Ләкин Варшава янында

дошман снаряды тиеп, ике аягы да каты

яралана. Әнвәр үлем белән бик озак көрәшә,

озак кына аңына килә алмый. Ләкин яшәү

теләге, ихтыяр көче зур була аның. Югыйсә

бер- бер артлы алты операцияны кичерә

алмас иде. Гомерен саклап калу өчен

врачларга аның ике аягын да кисәргә туры

килә. . Әнвәр өчен шушы газаплы һәм авыр

минутларда медсестра Клавдия көнен дә,

төнен дә аның кровате янында була. Ул

Әнвәрнең гөмерен саклап калу өчен көрәшә,

зур авырлык белән табып, аңа суган, алма

китерә, аны сабый баладай карый, ашата.



Чөнки постельдән торып, култык таякларына

таяну өчен Әнвар Ямаевичка көч кирәк

була. Бик авыр була аңа,”аяклары” бер дә

тынгы бирми, постельдән бер дә тора алмас

кебек тоела. Куйбешев шәһәрендә ясалган

соңгы ике операциядан соң ана тәуге тапкыр

протезлар китерәләр. “Йөрергә өйрәнәм”,-

дип күңелле каршыларга тырыша ул

хиругларны, үзенең тәуге көчсез адымнарын

ясап. Ә алар киткәннән соң, кроватькә

капланып, әче күз яшьләре катыш маңгай

тирләрен сөртә. Зур авырлык белән булса да

быраз йөрергә өйрәнгәч, ул госпитальдан

чыгаруларын сорый башлый. Тик торудан

арыган куллары эшне сагына. Һәм менә ул

яңа һөнәр узләштерә – сызымчы-

капировкалаучы булып эшли башлый. Бары

тик шуннан соң гына ул узен чын кеше итеп

хис итә. Баргызбаш авылында яшәүче әти-

әнисенә хат яза. Фәрхениса апа һәм

Ямалетдин агай үз күзләренә үзе ышанмый.

1944 елда ук үле хәбәре килгән улларыннан,

бүген аның үз кулы белән язылган хат килә.



Унике бала арасыннан бердәнбер уллары исән

кала. Лотфрахман сугыштан кайтып озак

яшәми, фронт яраларыннан үлә, ә калганнары

аңардан да элегерәк үлгән була.

Һәм күп тә үтми Әнвәр хатыны Рәүфә белән

туган йортына кйтып төшә. Тик әти-әниләре

озак яши алмый. Ямаевлар гайләсеннән Әнвәр

берузе торып кала. Әнвәр белән Рәүфәнең бер-

бер артлы балалары туа. Ямаевлар 25 ел бергә

тату гомер итә. 1965 елда дәуләтебез алар

гайләсенә ссуда бүлә. Әнвәр Һәм Рәүфә алты

почмаклы яңа йорт тергезә. Ләкин Рәүфә яңа

йортта озак яши алмый, авыру йөрәге тибудән

туктый. Биш бала белән Әнвәр ялгызы кала.

Йорт эшләрен башкару аңа авырга туры килә.

Һәм ул балаларының үз әниләрен

алыштырырлык, хәстәрлекле Сәгыйдәне өенә

алып килә. Ә аның үзенең дә ике баласы була.

Беренче группа инвалид. Ул колхоз

тормышында актив катнаша: авыл магазинында

сатучы, бригадир-хисапчы, үлчәүче була,

янгын сүндерү депосында эшли, сбруйлар

ясый. Кулыннан килгән бер генә эштәндә баш

тартмый.



Әнвар Ямаевичның кешеләргә кирәкле булуын

аның эшенә карап кына бахалап булмый, диясе

килә.

Арабызда зур ихтыяр көченә ия булган, батыр

йөрәкле кешенең яшәве үзе бер горурлык.

Анвар Ямаевичның протез аяклары белән

атлавын куреп, йөрәк сыкрана. Аякларын

сугышта калдырган ул. Планетабызда башкача

беркайчан да сугыш уты кабынмасын. Кешеләр

сәләмәт һәм бәхетле тормышта яшәсен.

Тынычлык - безнең сулаган һавабыз, йөргән

җиребез һәм тормышыбыз ул. Ә Әнвәр Ямаевич

– җирдә тынычлык хакында кан койган

батырларның бересе.

З. ХӘЙРУЛЛИНА







Ямаев Ануар Ямаевич с семьей

Ямаев Ануар Ямаевич с сыном Рифкатом.



Ямаев Ануар Ямаевич с женой и детьми

Ямаев Ануар Ямаевич


